
5–6 YOSHLI BOLALARDA 
EKOLOGIK MADANIYATNI 

RIVOJLANTIRISHDA O‘YINLI 
TEXNOLOGIYALARINI 

QO‘LLASHNING PEDAGOGIK 
SHART-SHAROITLARI

Xolboyeva Gulnora Ulashovna
TerDPI katta o‘qituvchisi, PhD

Dolliyeva Xayrigul Namoz qizi
TerDPI magistranti

Annotatsiya: Ushbu maqolada maktabgacha yoshdagi bolalarda ekologik madaniyatni shakllantirishda o‘yin faoliyati-
ning o‘rni va ahamiyati yoritilgan. Tadqiqotda o‘yin jarayoni orqali bolalarda tabiatga mehr, uni asrash va muhofaza qilish 
ko‘nikmalarini rivojlantirishga qaratilgan pedagogik yondashuvlar tahlil qilingan. Shuningdek, ekologik tarbiya jarayo
nida o‘yin texnologiyalarining samarali qo‘llanilishi va ularning bolalarning ijtimoiy-emotsional rivojlanishiga ta’siri yoritib 
berilgan.

Kalit so‘zlar: ekologik tarbiya, o‘yin texnologiyasi, tabiat, bolalar, maktabgacha ta’lim, ekologik madaniyat.
Abstract: This article explores the role and significance of play in developing environmental culture among preschool 
children. It analyzes pedagogical approaches aimed at nurturing children’s love for nature and enhancing their skills in 
conservation and environmental protection through play. The study also highlights the effectiveness of play-based tech-
nologies in environmental education and their impact on children’s social and emotional development.

Key words: environmental education, play-based technologies, nature, children, preschool education, environmental 
culture.
Аннотация: В статье рассматриваются роль и значение игровой деятельности в формировании экологической 
культуры детей дошкольного возраста. Анализируются педагогические подходы, направленные на развитие у 
детей любви к природе, навыков её сохранения и защиты через игру. Кроме того, раскрывается эффективность 
применения игровых технологий в процессе экологического воспитания и их влияние на социально-эмоцио-
нальное развитие детей.

Ключевые слова: экологическое образование, игровые технологии, природа, дети, дошкольное образование, 
экологическая культура.

KIRISH
Bugungi kunda ekologik muammolar butun dunyo miqyosida dolzarb masalaga aylangan. Shu bois yosh 

avlodda ekologik madaniyatni shakllantirish ta’lim tizimining muhim vazifalaridan biridir. Ayniqsa, maktabgacha 
yosh bu borada poydevor davri hisoblanadi. Shu jarayonda o‘yinlar orqali bolalarda tabiatga nisbatan ijobiy 
munosabatni shakllantirish samarali usullardan biri sanaladi. 

MAVZUGA OID ADABIYOTLAR SHARHI
Ekologik tarbiya masalasi so‘nggi yillarda pedagogika va psixologiya fanlarida keng o‘rganilayotgan yo‘na

lishlardan biridir. Tadqiqotchilar bolalarda ekologik madaniyatni shakllantirishda o‘yin faoliyatining o‘rni, uning 
tarbiyaviy ta’siri va metodik asoslarini chuqur tahlil qilganlar. O‘zbekiston Respublikasi “Maktabgacha ta’lim 
to‘g‘risida”gi Qonunida maktabgacha ta’limning asosiy maqsadi – bolalarni jismoniy, aqliy, ma’naviy va ekologik 
jihatdan barkamol shaxs sifatida tarbiyalash deb belgilangan. Qonun bolalarda tabiatga ehtiyotkorlik, atrof-
muhitni asrash ko‘nikmalarini shakllantirishni davlat siyosati darajasida qo‘llab-quvvatlaydi. “Ilk qadam” davlat 
o‘quv dasturida ekologik tarbiya maktabgacha ta’limning asosiy yo‘nalishlaridan biri sifatida belgilangan bo‘lib, 
unda o‘yin faoliyati orqali bolalarda tabiatni sevish, tabiatdagi hodisalarni kuzatish va unga g‘amxo‘rlik qilishga 

o‘rgatish tavsiya etiladi. Shuningdek, o‘yin texnologiyalarining o‘quv-tarbiyaviy jarayondagi o‘rni aniq ko‘rsatib 
berilgan. To‘xtayev R. “Ekologik tarbiya asoslari” asarida ekologik tarbiyani shaxs rivojlanishining muhim tarkibiy 
qismi sifatida talqin etadi. Uning fikricha, bolalarda ekologik madaniyatni shakllantirishda o‘yin faoliyatini to‘g‘ri 
tashkil etish orqali ekologik ong, ekologik his-tuyg‘u va ekologik xulq-atvorni uyg‘un rivojlantirish mumkin. 
Shirinova G. “Maktabgacha yoshdagi bolalarda ekologik madaniyatni shakllantirish” nomli tadqiqotida ekologik 
madaniyatni shakllantirishda o‘yinlar, kuzatishlar, tajribalar va ijodiy faoliyatning o‘zaro uyg‘unligini ta’kidlaydi 
hamda o‘yinlarni ekologik ta’lim vositasi sifatida tizimli qo‘llash metodikasini ishlab chiqadi. Muallifning fikricha, 
o‘yin orqali bola tabiatni o‘rganadi, his qiladi va unga mehr qo‘yadi. 

TADQIQOT METODOLOGIYASI
Ekologik madaniyat – bu insonning tabiatga ongli munosabati, uni asrash, boyliklarini tejab ishlatish 

va atrof-muhitga zarar yetkazmaslik madaniyatidir. Bolalarda bu tushunchaning shakllanishi dastlab oilada, 
so‘ngra maktabgacha ta’lim tashkilotida amalga oshadi. O‘yin – bolaning eng sevimli faoliyat turi bo‘lib, uning 
orqali bola dunyoni anglaydi, tajriba orttiradi va xulq-atvorni o‘zlashtiradi. Ekologik mazmundagi o‘yinlar bola-
ning tabiat bilan bevosita aloqasini kuchaytiradi, tabiatdagi o‘zgarishlarga nisbatan e’tiborini oshiradi. Maktab-
gacha ta’limda ekologik mazmundagi o‘yinlar quyidagi shakllarda tashkil etiladi:

•	 didaktik o‘yinlar (“Bu qaysi daraxt?”, “Hayvonni top”, “Foydali va zararli narsalar”);

•	 harakatli o‘yinlar (“Quyosh chiqdi”, “Yomg‘irdan yashirin”, “Gul ekamiz”);

•	 rolli o‘yinlar (“Ekologlar”, “Bog‘bonlar”, “Hayvonot bog‘i xodimlari”);

•	 innovatsion o‘yinlar (multimedia texnologiyalari yordamida virtual tabiat muhitini yaratish, masalan, 
“Ekologik safar” interaktiv o‘yini). 

TAHLIL VA NATIJALAR 
Didaktik o‘yin “Bu qaysi daraxt?”

Maqsad: bolalarda o‘simliklarni tanish, ularning farqini bilish va tabiatga mehr uyg‘otish.
Kerakli jihozlar: daraxtlar rasmlari, barglar, mevalar maketlari.
O‘yin tartibi: tarbiyachi daraxt rasmi yoki bargining namunasi orqali savol beradi: “Bu qaysi daraxt?”, 

“Uning mevasini kim ayta oladi?” Bolalar to‘g‘ri javob berishadi va o‘simlik haqida qisqacha ma’lumot aytadilar.
Tarbiya natijasi: bolalarda tabiatni kuzatish, farqlash, e’tibor bilan qarash ko‘nikmalari shakllanadi.

Rolli o‘yin “Biz ekologlarmiz”

Maqsad: bolalarda atrof-muhitni asrash, chiqindilarni to‘g‘ri tashlash odatini shakllantirish.
Kerakli jihozlar: axlat qutilari, chiqindi maketlari (plastik, qog‘oz, shisha).
O‘yin tartibi: bolalar “ekolog” rolida chiqindilarni to‘g‘ri konteynerga joylashtiradilar, har to‘g‘ri harakat 

uchun rag‘bat beriladi.
Tarbiya natijasi: bola chiqindilarni saralash, tabiatni toza saqlash ko‘nikmasini hosil qiladi.

Innovatsion o‘yin “Ekologik safar”

Maqsad: bolalarda ekologik muammolarga nisbatan ongli munosabatni shakllantirish.
Vositalar: multimedia ekran, interaktiv doska yoki planshet.
O‘yin tartibi: bola “ekologik safar”ga chiqadi – ekran orqali toza va iflos joylarni farqlaydi, tozalash 

topshiriqlarini bajaradi.
Tarbiya natijasi: o‘yin bolalarda ekologik muammolarni tanish va ularni bartaraf etish yo‘llarini tushunish 

malakasini rivojlantiradi.

Jamoaviy o‘yin “Tabiatni asraymiz”

Maqsad: bolalarda hamkorlikda ishlash, tabiatni muhofaza qilish mas’uliyatini kuchaytirish.
O‘yin tartibi: guruh ikkiga bo‘linadi, har biri tabiatni asrashga doir rasm chizadi yoki plakat tayyorlaydi, 

so‘ng o‘z ishlari haqida gapirib berishadi.
Tarbiya natijasi: jamoaviy fikrlash, ijodkorlik va ekologik ong rivojlanadi.

XULOSA
Ekologik o‘yinlar orqali bolalarda quyidagi sifatlar rivojlanadi: tabiatni asrash zarurligini anglash, suv, havo, 

o‘simlik va hayvonlarga mehr bilan munosabatda bo‘lish, chiqindilarni to‘g‘ri ajratish va tartibga rioya qilish, 
tejamkorlik hamda mas’uliyat hissining ortishi. Tarbiyachi ekologik mazmundagi o‘yinlarni tanlashda bolalarning 
yosh va psixologik xususiyatlarini hisobga olishi zarur. O‘yin jarayonida bolalarni rag‘batlantirish, kuzatishlar 
tashkil etish, savol-javoblar orqali o‘rganilgan bilimlarni mustahkamlash muhim ahamiyat kasb etadi.

O‘yin faoliyati maktabgacha yoshdagi bolalarda ekologik madaniyatni shakllantirishda eng tabiiy, samarali 
va qulay usullardan biridir. O‘yinlar orqali bola tabiatni sevadi, uni asrashni o‘rganadi va ekologik mas’uliyatni 
his etadi. Shu sababli, har bir maktabgacha ta’lim tashkilotida ekologik yo‘nalishdagi o‘yinlar tizimli tarzda 
tashkil etilishi lozim.

Foydalanilgan adabiyotlar ro‘yxati:
1.	 O‘zbekiston Respublikasi “Maktabgacha ta’lim to‘g‘risida”gi Qonuni.
2.	 To‘xtayev R. Ekologik tarbiya asoslari. – Toshkent: O‘qituvchi, 2020.
3.	 Karimova D. Bolalar psixologiyasida o‘yin faoliyatining ahamiyati. – 2021.
4.	 Shirinova G. Maktabgacha yoshdagi bolalarda ekologik madaniyatni shakllantirish. – 2023.
5.	 Yo‘ldosheva Z. Maktabgacha pedagogika. – Toshkent: O‘qituvchi, 2018.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

